
 

OS SÍMBOLOS DA PAZ 

 Ao longo da historia e por todo o mundo, os seres humanos 

eleximos diferentes imaxes e xestos para representar a paz polo valor 

tan importante que ten para toda a humanidade: o dereito a vivir en 

paz, sen violencias podendo facer uso da liberdade persoal e por 

suposto sen guerras.  

 Neste documento recollemos varios símbolos da paz, cada un ten 

a súa propia historia que merece ser contada e que vale a pena 

coñecer, porque o importante destes símbolos non é a súa forma 

senón no seu significado.  

1. A POMBA DA PAZ: 

    

  

 A pomba da paz é un símbolo moi antigo que aparece recollido 

en historias moi antigas que falan dun diluvio universal. A máis 

coñecida é a Historia da Arca de Noé que aparece na Biblia, pero o 

símbolo actual que todos coñecemos xorde despois da Segunda 

Guerra Mundial, a pomba da paz volveu ser unha imaxe moi 



recoñecida grazas a uns dibuxos que realizou o pintor español Pablo 

Picasso. Tradicionalmente a pomba da paz porta unha rama de oliveira 

no peteiro e é de cor branca. 

 

 

2. O LOGO DA PAZ: 

 

    

  

 Foi creado en 1958 por Gerald Holtom, un diseñador gráfico 

inglés, para unha campaña en apoio ao desarme nuclear, este símbolo 

fíxose mundialmente coñecido nos anos 60 a través do movimento 

Hippie. As líneas dentro do círculo representan as letras D e 

N (desarme nuclear) no alfabeto semáforo, no que se utilizan os brazos 

e bandeiras para enviar mensaxes visuais a longa distancia. 

 

 

 

 



3. SINAL DA “V” COA MAN: 

 

                     John Lennon 

  Este xesto coa man xirada hacia fóra, ten diferentes significados 

pero popularizouse como signo de paz durante os movimentos 

pacifistas posteriores á II Guerra Mundial e, especialmente, na década 

de 1960, en E.E.U.U. durante a Guerra do Vietnam. 

4. BANDEIRA DA PAZ: 

 

 Tamén coñecido como símbolo de Roerich polo seu autor, 

Nicholas Roerich, un artista e filósofo ruso que dedicou parte da súa 

vida a promover a proteción do arte, a cultura, a educación e a ciencia 

en tempos de guerra e cuia influenza foi moi importante no 

desenvolvemento das leis e acordos de protección do patrimonio 

cultural. 



 

5. MANS BRANCAS: 

 

  

 As mans pintadas de branco e extendidas mostrando a palma é 

un xesto de paz e de repulsa á violencia, en particular á violencia 

terrorista. Este xesto ten un dobre significado tanto pola cor branca 

como pola postura das mans.  

  

 Por un lado que as mans estén pintadas de branco reflexa a 

oposición coas mans manchadas de sangue que reflexan violencia e o 

que estén abertas e extendidas ao frente es un xesto de 

autoafirmación, de conciliación que comunica que a persoa non oculta 

nada, ao contrario que un puño, que pode pegar ou esconder algo. 

 

 

 

 



 

6. A PIPA DA PAZ: 

 

  

 Os pobos indíxenas orixinarios de Norteamérica teñen entre as 

súas tradicións compartir unha pipa ceremonial como símbolo de paz e 

amizade tanto entre grupos como entre personas. Para acadar a paz 

entre tribos en guerra, ou para resolver calquera conflicto, os nativos 

americanos sentábanse arredor do lume e ao rematar as negociacións 

fumaban a pipa, este xesto representaba que se alcanzaba o acordo 

que era respetado por todos. 

 

 

 



 

7. A GRÚA DE PAPEL: 

    

                                       Sadako Sasaki 

 Estas grúas realizadas mediante papiroflexia chámanse orizuru en 

xaponés e son un dos diseños clásicos do origami (técnica xaponesa de 

plegado de papel). Existe unha lenda moi antiga de Xapón que conta 

que quen consiga acadar facer e unir con fíos 1.000 grúas de papel 

vería cumprido un desexo. Fixéronse populares como símbolo de paz 

trala Segunda Guerra Mundial a través da historia de Sadako Sasaki, 

una nena xaponesa que enfermou de leucemia como consecuencia da 

terrible explosión da bomba atómica de Hiroshima á que a súa familia 

e amigos axudaron a plegar máis de 1.000 grúas durante a súa estadía 

no hospital.  

 A nena non conseguiu superar a leucemia pero a súa historia 

conmoveu a todo Xapón convertindo á grúa de papel nun símbolo da 

paz. Na actualidade polo día da paz moitos xaponenes seguen 

deixando grúas de papel na tumba de Sadako. 

 

 



8. ÁRBORE DA PAZ: 

     

        As árbores de Wangari               Wangari Maathai 

 Dende sempre en África ás árbores están consideradas como 

símbolos de paz polos pobos tribais xa que para resolver calquera 

conficto ou entablar calquera tipo de negociación tiñan por costume 

sentarse baixo a sombra das grandes árbores onde establecían acordos 

e selaban a amizade entre as tribos. 

 Na actualidade as árbores recobraron esta símboloxía en África 

grazas a unha muller moi especial, a activista medioambiental Wangari 

Maathai galardonada co Premio Nobel da Paz en 2004. Wangari recibiu 

este premio pola súa contribución ao desenvolvemento sostible, á 

democracia e á paz. Fundou o movemento Cinturón Verde, o seu 

exército de mulleres plantadoras que repoboaron África de árbores 

loitando contra a desforestación e a inxustiza social. 

 

 

 

 

 



9. DRAGÓN DA PAZ: 

 

 O dragón en China está considerado dende tempos moi antigos 

como un símbolo de paz e prosperidade. O nacemento do dragón 

remóntase á época de Huangdi coñecido como o Emperador Amarelo. 

Según as antigas lendas chinas o Emperador Amarelo viaxou por toda 

China unindo a todas as tribos e clans baixo o símbolo do Dragón, 

creado a partires de elementos especiais dos tótems das tribus.  

 Dende entón todas as tribos e clans unificáronse políticamente 

dando lugar a gran nación de China onde os seus habitantes 

considéranse descendentes do dragón.  

 En moitas celebracións chinesas aparece a figura do dragón 

como símbolo de paz, unión e prosperidade, unha das máis 

importantes é o Aninovo Chinés que se celebra a finais de xaneiro na 

que realizan desfiles con dragóns. 

 O conto “O Nacemento do Dragón ” fai referencia a todo isto. 

    


